
დანართი №
შრომის პირობების ინსპექტირების დეპარტამენტი ერთად შევქმნათ უსაფრთხო სამუშაო გარემო!
ახალი კორონავირუსით (SARS-CoV-2) გამოწვეულ ინფექციასთან (COVID-19) დაკავშირებული რეკომენდაციები საარჩევნო უბნებისთვის
ძირითადი რეკომენდაციები კენჭისყრის დღეს კენჭისყრის შენობაში ყოფნის უფლების მქონე ყველა პირთათვის:
· უზრუნველყავით თერმოსკრინინგის განხორციელება ნებისმიერ საარჩევნო უბანზე (საქართველოში და საქართველოს ფარგლებს გარეთ) შემსვლელი ყველა პირისათვის (ამომრჩეველი და კენჭისყრის შენობაში ყოფნის უფლების მქონე სხვა პირები)   
· არჩევნების დღეს კენჭისყრის შენობაში უზრუნველყავით მხოლოდ შესაბამისი უფლებამოსილი პირების დაშვება:
· საარჩევნო კომისიაში რეგისტრირებული საარჩევნო სუბიექტების წარმომადგენლებისა და ადგილობრივი დამკვირვებლების მინიმალური დასაშვები რაოდენობა;
· საერთაშორისო ორგანიზაციების დამკვირვებლების (ერთი და იმავე ორგანიზაციიდან) არაუმეტეს 2 წარმომადგენლისა (რომელთაგან  1 შესაძლებელია იყოს თარჯიმანი);
· მედიის აკრედიტებული წარმომადგენლების (ერთი და იმავე პრესისა და მასობრივი ინფორმაციის სხვა საშუალების) არაუმეტეს 2 წარმომადგენლისა.
· 
· 
· 
· 

· აკრძალეთ უცხო პირთა მოხვედრა საარჩევნო უბანზე; 
· შეიმუშავეთ ამომრჩვეველთა ნაკადის მართვის სქემა, რომელიც უზრუნველყოფს ამომრჩეველთა გადაადგილებას ისე, რომ არ მოხდეს საარჩევნო უბნებთან მასობრივი თავშეყრა (შესაძლებლობის ფარგლებში, წინასწარ აცნობეთ ამომრჩევლებს საარჩევნო უბანზე მათი გამოცხადების დრო);  
· მოახდინეთ ერთიანი შესასვლელისა და გასასვლელის (ასეთის არსებობის შემთხვევაში) მარკირება;
· უზრუნველყავით ამომრჩეველთა დაშვება შენობის შიგნით,  ხმის მისაცემ ოთახში და მის მიმდებარედ ისე, რომ  5მ2  ფართობზე მხოლოდ 1 ამომრჩეველი იმყოფებოდეს;
· კენჭისყრის შენობის  შესასვლელში განათავსეთ:

· დეზობარიერი (კოლექტიური დაცვის საშუალება), გამოყენების შესაბამისი სავალდებული ნიშნის მითითებით;

· ხელის დეზინფექციისთვის  საჭირო სულ მცირე 70% ალკოჰოლის შემცველი ხსნარის დისპენსერი; 
· ინდივიდუალური გამოყენების საწერი კალამი თითოეული ამომრჩევლისათვის (ან უზრუნველყოფილი იქნეს ყოველი გამოყენების შემდგომ კალმების დეზინფექცია)
· რეგისტრატორებისთვის განკუთვნილი მაგიდები აღჭურვეთ კოლექტიური დაცვის საშუალებებით - გამჭვირვალე ბარიერებით;

· იმისათვის, რათა კენჭისყრის შენობაში ყოფნის უფლების მქონე ყველა პირის (გარდა ამომრჩევლია)  მიერ უსაფრთხოდ განხორცილდეს თავისუფალი და დაუბრკოლებელი გადაადგილება, ნებისმიერი ადგილიდან დაკვირვება, კენჭისყრის  პროცესის ყველა ეტაპის, მათ შორის ამომრჩეველთა მარკირების შემოწმების პროცესზე, ამომრჩეველთა სამაგიდო სიებში ამომრჩეველთა რეგისტრაციის და საარჩევნო ბიულეტენების გაცემის პროცესზე, ამომრჩევლის მიერ საარჩევნო ყუთში სპეციალური კონვერტების მოთავსების პროცესზე, გადასატანი საარჩევნო ყუთის მეშვეობით ხმის მიცემის პროცედურებზე,  ამომრჩეველთა ხმების დათვლის პროცედურებზე  მიმაგრებული პირები აღჭურვეთ სახის დამცავი ფარებითა და ნიღბებით;
· ხმის დამთვლელი კომისიის წევრები მაგიდებთან განათავსეთ ისე, რომ არ აღმოჩნდნენ ერთმანეთის პირისპირ და დაიცვან უსაფრთხო დისტანცია; 
· კენჭისყრის შენობაში ყოფნის უფლების მქონე დანარჩენმა პირებმა მაგიდისგან (მთვლელებისგან) 2 მეტრის დაშორებით  ისე  უნდა დაიკავონ ადგილი, რომ შეძლონ ბიულეტენების დათვლის და დახარისხების პროცესზე დაკვირვება;   
· კენჭისყის შენობაში არ დაუშვან ამომრჩეველი/კენჭისყრის შენობაში ყოფნის/შესვლის უფლების მქონე ნებისმიერი სხვა პირი, ნიღბისა და ალკოჰოლშემცველი სადეზინფექციო ხნარით ხელების დამუშავების გარეშე;
· სათანადო ადგილას განათავსეთ კორონავირუსული ინფექციის გადაცემის თავიდან აცილების, მათ შორის ხელის ჰიგიენის,  რესპირატორული ჰიგიენის, პირბადის გამოყენების და სხვა თვალსაჩინოებები   
· უზრუნველყავით საარჩევნო სივრცეში ხშირად შეხებადიი ზედაპირების (მათ შორის კარის სახელურები, სამუშაო მაგიდების და ა.შ.) სათანადო წესით,  წმენდა/დეზინფექცია ყოველ 2 საათში ერთხელ და  დაბინძურების შესაბამისად;

კენჭისყრის შენობაში ყოფნის უფლების მქონე ყველა პირის 

/ამომრჩეველთა შორის დისტანციის დასაცავად გამოიყენეთ
სავალდებულო პირობითი ნიშნები (იატაკზე 

შესაბამისი სტიკერების/ნახაზების სახით);
· კენჭისყრის შენობაში უზრუნველყავით კენჭისყრის შენობაში ყოფნის უფლების მქონე ყველა პირის /ამომრჩეველთა  მიერ  გამოყენებული ერთჯერადი ხელსახოცებისა თუ სხვა გამოყენებული ჰიგიენური ნარჩენებისთვის დახურული კონტეინერების განთავსება, რომელშიც ჩაფენილი იქნება ერთჯერადი პლასტიკური პაკეტი. ნარჩენების პარკის ამოღება და განკარგვა მოახდინეთ ერთჯერადი ხელთათმანების გამოყენებით. უზრუნველყავით ასეთი ნარჩენების დროული გატანა შესაბამისი პირის/სამსახურის მიერ;
· დამლაგებლები აღჭურვეთ ინდივიდუალური დაცვის საშუალებებით:
· ერთჯერადი სამედიცინო ნიღაბი;
· ერთჯერადი ხალათი, სრული სახელოებით;
· სპეციალური/სქელი ხელთათმანები (მრავალჯერადი);
· თვალის დამცავი (სათვალე ან სახის ფარი);
· დახურული სპეცფეხსაცმელი;
· პერიოდულად, დღეში რამდენჯერმე უზრუნველყავით დახურული  სათავსების ბუნებრივი ვენტილაცია; იმ შემთხვევაში, როდესაც ვერ ხერხდება სივრცის ბუნებრივი ვენტილაცია, უზრუნველყავით ხელოვნური ვენტილაციის გამართული მუშაობის რეჟიმი გარედან შემოტანილი ჰაერის ცირკულაციითა და გარეთ გატანით; 
განსაკუთრებული მოთხოვნა: იმ შემთხვევაში, თუ ვერ ხერხდება კენჭისყრისთვის განკუთვნილი დახურული სათავსის  ბუნებრივი  ან/და  ხელოვნური ვენტილაცია, შეარჩიეთ ისეთი სათავსი, რომელიც უზრუნველყოფილი იქნება ვენტილაციის ზემოაღნიშნული ერთ-ერთი საშუალებით.

· საარჩევნო პროცესის დასრულების შემდგომ, დღის ბოლოს უზრუნველყავით სამუშაო სივრცის დალაგება და დეზინფექცია სველი წესით, ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის   № 01-123/ო  ბრძანების ახალი კორონავირუსით (SARS-CoV-2) გამოწვეული ინფექციის (COVID-19) გავრცელების პრევენციისა და მართვის უზრუნველყოფის მიზნით გასატარებელ ღონისძიებათა შესახებ სათანადო დანართის შესაბამისად;
· დააწესეთ კონტროლი ამ რეკომენდაციების შესრულებაზე.
ხმის მიცემის პროცედურისას გასატარებელი ღონისძიებები:
· კენჭისყრის დღეს კენჭისყრის უბანზე ყოფნის უფლების მქონე ყველა პირი აღჭურვეთ ინდივიდუალური დაცვის საშუალებებით:

· ნიღაბი;

· სახის დამცავი ფარი;

· ხელთათმანი;

· ამომრჩეველთა ნაკადის კონტროლზე პასუხისმგებელმა პირმა მოახდინოს:

· ამომრჩეველთა შორის უსფრთხო დისტანციის (არა ნაკლებ 2მ) დაცვის უზრუნველყოფა;
·  თვალყური ადევნოს, რამდენი ამომრჩეველი დგას ამომრჩევლისთვის განკუთვნილ სარეგისტრაციო მაგიდასთან. არ დაუშვას სარეგისტრაციო მაგიდასთან ორზე მეტი ამომრჩევლის ყოფნა, წინააღმდეგ შემთხვევაში დროებით შეაჩეროს კენჭისყრის ოთახში მორიგი ამომრჩევლის შესვლა;
· მიუთითოს ამომრჩეველს, მივიდეს იმ სარეგისტრაციო მაგიდასთან, რომელსაც მიეკუთვნება ამომრჩეველთა სიაში შეტანილი მისი გვარის პირველი ასო;
· ამომრჩეველთა  რეგისტრაციისას და კენჭისყრისას უნდა გაითვალისწინოთ: 
· ამომრჩეველთა რეგისტრატორებსა და ამომრჩევლებს შორის უსაფრთხო დისტანციის დაცვის მიზნით, მოახდინეთ უსაფრთხო დისტანციის ნიშანდება;
· ამომრჩეველთა კენჭისყრის კაბინებში არსებული მაგიდები და სხვა ინვენტარი პერიოდულად, მაგრამ არა ნაკლებ 1 სთ-ისა, დაასუფღავეთ სველი წესით; 
· საარჩევნო ყუთისა და სპეციალური კონვერტების ზედამხედველის განთავსება ყუთთან უზრუნველყავით იმგვარად, რომ ამომრჩეველთან იყოს უსაფრთხო დისტანციაზე; 
·   უზრუნველყავით საარჩევნო ყუთთან ერთდროულად მხოლოდ ერთი ამომრჩევლის მისვლის შესაძლებლობა; 

·  სპეციალური კონვერტის საარჩევნო ყუთში ჩაგდების შემდგომ, როდესაც ამომრჩეველი ტოვებს საარჩევნო    უბანს,  გასასვლელში უზრუნველყავით სადეზინფექციო სითხით ხელების დამუშავების შესაძლებლობა;
· საუბნო საარჩევნო კომისია ვალდებულია, გადასატანი ყუთის მეშვეობით ხმის მიცემის პროცესში გამოყენებულ ავტოსატრანსპორტო საშუალებაში, გადასატანი საარჩევნო ყუთის წამღები კომისიის წევრების (არაუმეტეს 2 პირისა) გარდა უზრუნველყოს კენჭისყრის შენობაში ყოფნის უფლების მქონე პირთაგან წილისყრით გამოვლენილი 2 (ორი) მეთვალყურის განთავსების შესაძლებლობა ,,სამუშაო ადგილებზე ახალი კორონავირუსის (COVID-19) გავრცელების თავიდან აცილების მიზნით რეკომენდაციების დამტკიცების თაობაზე“ საქართველოს ოკუპირებული ტერიტორიებიდან დევნილთა, შრომის,  ჯანმრთელობისა და სოციალური დაცვის მინისტრის  2020 წლის 29 მაისის N 01-227/ო ბრძანების N20 დანართის - ახალი კორონავირუსით (SARS-CoV-2) გამოწვეულ ინფექციასთან (COVID-19) დაკავშირებული რეკომენდაციები მუნიციპალური და საქალაქთაშორისო (ავტობუსი, მიკროავტობუსი) ტრანსპორტისთვის შესაბამისად; 
· გადასატანი ყუთის გამოყენებით ხმის მიცემის უფლების რეალიზაცია ხორციელდება:
· სამედიცინო სტაციონარული დაწესებულების პაციენტებისთვის;
· საკარანტინო სივრცეებში განთავსებული მოქალაქეებისთვის

· თვითიზოლაციაში მყოფი პირებისთვის.
· გადასატანი ყუთის წამღები საარჩევნო კომისიის წევრები და მეთვალყურეები  აღჭურვილი უნდა იყვნენ ნიღბით, სახის ფარითა და ხელთათმანებით;
· სამედიცინო დაწესებულებაში, საკარანტინო სივრცეში პაციენტების მიერ ხმის მიცემის პროცედურის დაგეგმვა და განხორციელება უნდა მოხდეს კონკრეტული სამედიცინო დაწესებულების/საკარანტინო სივრცის ინფექციის კონტროლზე პასუხისმგებელ პირთან/ეპიდემიოლოგთან შეთანხმებით;
· სამედიცინო დაწესებულების შენობაში საარჩევნო უბნების განთავსების აუცილებლობის შემტხვევაში, გათვალისწინებული უნდა იყოს ინფექციის კონტროლის უზრუნველყოფის აუცილებელი პირობა: მოხდეს პაციენტების/სამედიცინო პერსონალის ნაკადების სხვა (მათ შორის, საარჩევნო უბანში შემსვლელთა) ნაკადებისგან გამიჯვნა. 



კენჭისყრის შენობაში ყოფნის უფლების მქონე პირთა ვალდებულებები:
ხელის ჰიგიენის რეგულარულად და საფუძვლიანად შესრულება წარმოადგენს უმეტესი ვირუსისგან თავის დაცვის საუკეთესო საშუალებას.

შესაბამისად, აუცილებელია განახორციელოთ შემდეგი ღონისძიებები:

· დაიცავით ჰიგიენის წესები თქვენს სამუშაო ადგილზე;
· მისალმებისას არ ჩამოართვათ ხელი ერთმანეთს და მოერიდეთ სხვებთან კონტაქტს (შეხებას და სხვა);
· მოერიდეთ თავშეყრას, დაიცავით რეკომენდაცია უსაფრთხო დისტანციის დაცვით (არანაკლებ 2 მ);
· სამუშაოების   შესრულებისას   გამოიყენეთ   სრულად   ის  ინდივიდუალური   დაცვის  საშუალებები,   რომელიც მოგეწოდათ საარჩევნო უბანზე;
· სამუშაოს დაწყებისა და დამთავრებისას სადეზინფექციო  საშუალებებით  დაასუფთავეთ  სამუშაო  ადგილები  და  ის  ინვენტარი,  რომელსაც  იყენებთ  სამუშაო პროცესის მიმდინარეობისას;
· გამოიყენეთ სპირტის შემცველი ხელის საწმენდი საშუალებები იმ შემთხვევაში, თუ ვერ ახერხებთ ხელების დაბანას და გაშრობას. გახსოვდეთ, რომ  ხელების დაბანა საპნითა და წყლით არის უპირატესი;
· დახველების  და  დაცემინების  დროს  მიიფარეთ  სუფთა ხელსახოცი  ან იდაყვში მოხრილი მხარი. გამოყენებული ერთჯერადი ხელსახოცი კი გადააგდეთ ურნაში;
· მოერიდეთ ხელებით თვალებზე, ცხვირზე და პირზე შეხებას. მუშაობის პერიოდში მჭიდროდ დაიმაგრეთ თმა, რათა მაქსიმალურად შეიზღუდოს თმისა და სახის შეხება.

�რამდენად ამ დოკუმენტის საქმეა საარჩევნო უბანზე დასაშვებ პირთა ჩანაცვლების საკითხის განსაზღვრა?

